
				இப்பக்கம் மெய்ப்பு பார்க்கப்படவில்லை
நெ து. சுந்தரவடிவேலு 263
அந்தக் காலத்திலும் அழகி"களுக்குப் பஞ்சமில்லை. அவர்கள் கடற்கரையில் உலா வருவதுண்டு.
எங்கள் குழுவைச் சேர்ந்த யாரும் எந்தக் கடற்கரைக் கன்னியின் பின்னாலும் போய் ஏங்கவில்லை.
காமம் கெளவும் இளமைப் பருவம், கொள்கை வேரூன்றும் பருவமும் ஆகும்.
பிந்தியது எங்களிடம் அதிகம் முளைத்துவிட்டது. அதோடு போட்டியிட்டுக் கொண்டு முன்னது காமம் - வளர முடியவில்லை.
கல்லூரி நாள்களில் முதல் இரண்டாண்டு காலம், நான் டென்னிஸ் ஆடும் பயிற்சி பெற்றிருந்தேன். உயர்நிலைப்பள்ளிப் பருவத்தில் ஆடும் வாய்ப்புப் பெற்றவர்கள், கல்லூரி ஆட்டக் குழுவில் சேர முடிந்தது.
அந்த வாய்ப்பைப் பெறாத என்னைப் போன்ற கற்றுக்குட்டிகள் விக்டோரியா மாணவர் விடுதி டென்னிஸ் குழுவில் சேர்ந்து பயிற்சி பெற்றோம்.
பல காரணங்களால் இப்பயிற்சி இரண்டாண்டுகளுக்குமேல் தொடரவில்லை. டென்னிஸ் ஆடத் தனிக் கட்டணம் செலுத்த வேண்டும். அது ஆண்டுக்கு ஆண்டு உயர்ந்துகொண்டே சென்றது. அது ஒரு காரணம்.
'பிங்பாங் ஆடுவதில் விருப்பம் காட்டினேன்; நன்றாகவும் திறமை பெற்றேன். ஆண்டுகள் உருள உருள, இதிலும் ஈடுபாடு குறைந்தது.
ஆண்டின் தொடக்கத்தில் புதிய மாணவர்களைக் 'கோட்டா' செய்யும் பழக்கம் என் கல்லூரிக் காலத்திலும் இருந்து வந்தது.
முதல் இரண்டு மூன்று ஞாயிறுகளில் காலை முதல் நடுப்பகல் வரை, போவோர் வருவோர்மேல் சாயம் கலந்த தண்ணிரை ஊற்றும் குறும்பில் மூத்த மாணவர்கள் ஈடுபடுவார்கள்.
எப்போதும் யாரிடமும் வன்முறை தலைகாட்டாது. வெட்கப்படும் வகையில் நடக்கமாட்டார்கள்.
இத்தகைய குறும்பு விளையாட்டுகளால் நான் அதிகம் 'ாதிக்கப்படவில்லை. ஏன்? விடுதியில் இருந்த மூன்று நான்கு பொடியன்களில் நான் ஒருவன்.
வலிய மாணவர்கள், தங்களை ஒத்த வலியுடையவர்களிடமே அதிகம் குறும்பு காட்டுவார்கள்.
மெலியோரைப் பாதிப்பது கோழைத்தனம் பாதுகாப்பது ஆண்மை என்ற கருத்தோடு அக்கால மூத்த மாணவர்கள் இயங்கினார்கள்.

